
Umat Islam di hari ini telah kehilangan beberapa tempat yang bersejarah setelah semangat perpaduan dan roh jihad padam dari jiwa mereka.
Tragedi yang sedang menimpa seluruh umat Islam di hari ini hanya ditangisi dengan penuh rasa kesedihan, namun begitu kalau tragedi tersebut hanya dikenangi dengan kata-kata kosong yang berapi-rapi tanpa menghidupkan

semula semangat perpaduan Islam di zaman Rasulullah dan para sahabat-sahabat maka tempelakan Tuhan yang tercatit di dalam al-Qur’an al-Karim Sūrah al-Anfāl ayat (46) tetap selamanya akan menimpa kita umat Islam di setiap zaman hingga

ke hari kiamat. Gambar-gambar yang kita terakan di bawah ini adalah setengah daripada rumah-rumah Allah yang mempunyai sejarah besar dalam perkembangan agama Islam, yang kini tempat-tempat suci itu telah dikuasai oleh orang-orang Zionis 

Yahudi seteru Allah yang utama dari sejak beberapa abad yang silam. 

Sambil kita memperingati dan meraikan hari keputeraan Junjungan kita Nabi Muhammad (S.A.W) – Sebagai pemimpin dan penegak agama Allah yang ulung, marilah kita kenangi peristiwa sedih ini dengan penuh rasa

keinsafan! 

Mimbar Masjid al-Aqsa (gambar atas) dibuat oleh seorang pakar seni
ukir Islam pada tahun 1168M yang bernama Nūr al-Dīn Zengī.1 Mimbar ini
diperbuat daripada sejenis kayu cengal yang terbaik dan tahan lama serta
diukir dengan gading dan disulami dengan mutiara-mutiara yang mahal. 

1 Mimbar Masjid al-Aqsa diukir oleh Akhtarini yang berasal dari Aleppo atas arahan Sultan Nuruddin Zengi. Sultan 
memerintahkan mimbar masjid ini dibina sebagai hadiah untuk masjid setelah pembebasan Jerusalem. http://
id.wikipedia.org/wiki/Masjid_Al-Aqsa

Gambar atas: Bangunan Masjid al-Aqsa

Gambar bawah: Bangunan Masjid al-Sahkrah

Pemandangan sebelah dalam Masjid al-Ibrahimi di al-Khalil (Hebron). Mimbar

dan mihrabnya dihiasi dengan ayat-ayat suci yang berukir emas asli. 




